
NAVOIY VILOYAT ADLIYA BOSHQARMASI HAY’ATI 
MAJLISINING BAYONNOMASI
2022-yil 4-noyabr



5/22-son



 Navoiy shahri
	Raislik qildi:
	A.Sarabekov - Boshqarma boshlig‘i.

	
	

	Hay’at a’zolari:


	G‘.Primov, B.Najmiddinov, U. Xatamov, H. Ravshanov, Sh. Ravshanov.
A. Tuxtayev – hay’at mas’ul kotibi.

	
	

	Qatnashdilar:
	Adliya boshqarmasining bo‘lim boshliqlari 
va mas’ul xodimlari, tuman (shahar) adliya bo‘limlari boshliqlari va xodimlari, tuman (shahar) yuridik xizmat ko‘rsatish markazlari boshliqlari va xodimlari, davlat xizmatlari markazlari direktorlari va xodimlari, FXDY mudir(a)lari va xodimlari, Yuridik texnikum direktori hamda Notarial arxiv mudirasi.


Kun   tartibi:

O‘zbekiston Respublikasi Adliya vazirligi hay’atining 2022-yil 21-oktabrdagi 
16/22-son qarori muhokamasi hamda 2022-yilning 9 oyi davomida boshqarma tarkibiy bo‘limlari va uning tizimidagi idoralar tomonidan amalga oshirilgan ishlar, yo‘l qo‘yilgan kamchiliklar va kelgusidagi vazifalar to‘g‘risida.
(boshqarma boshlig‘i o‘rinbosari U. Xatamovning axboroti)
(A.Sarabekov, U.Xatamov, H.Ravshanov, Sh.Jo‘rabekov, J.Xaydarov, 
J.Xamrayev, D.Kattayeva, U.Suvonov, A.Asadov, J.Umarov)
Majlisning borishi:
Raislik qiluvchi A.Sarabekov majlisni kirish so‘zi bilan ochib berdi.
Majlisning kun tartibi va reglamenti hay’at a’zolari tomonidan tasdiqlandi.
Kun tartibidagi masala yuzasidan:

Navoiy viloyat adliya boshqarmasi boshlig‘i o‘rinbosari U.Xatamovning axboroti tinglandi.

Muhokama qilinayotgan masalalar yuzasidan viloyat adliya boshqarmasining Inson huquqlarini himoya qilish bo‘limi bosh maslahatchisi Sh.Jo‘rabekov, Huquqni qo‘llash amaliyotini o‘rganish bo‘limi bosh maslahatchisi J.Xaydarov, Huquqiy targ‘ibot va ma’rifat bo‘limi yetakchi maslahatchisi J.Xamrayev, Jamoatchilik bilan aloqalar bo‘yicha maslahatchi D.Kattayeva, Nurota tuman adliya bo‘limi boshlig‘i U.Suvonov, Yuridik texnikum direktori J.Umarov, Qiziltepa tuman DXM boshlig‘i Sh.Xaydarovlarning tushuntirishi hamda fikr 
va mulohazalari eshitildi.
Hay’at, U. Xatamovning axborotini muhokama qilib, quyidagilarni ta’kidladi:
Hisobot davrida Navoiy viloyat adliya boshqarmasi va adliya bo‘limlari tomonidan muayyan ishlar amalga oshirildi.

Xususan, mahalliy davlat hokimiyati organlarining normativ xususiyatga ega bo‘lgan 102 ta qaror loyihalari huquqiy ekspertizadan o‘tkazilib, ularning 88 tasiga ijobiy xulosalar berildi.
Kelib tushgan jami 5 488 ta murojaatlar ko‘rib chiqilib, ularning 4948 tasi qonuniy hal etilgan.

Fuqarolar va tadbirkorlik subyektlari manfaatida sudlarga kiritilgan 13,8 mlrd. so‘mdan ortiq 1743 ta da’vo arizalari qanoatlantirildi.

Adliya boshqarmasi va uning tizimidagi idoralar tomonidan o‘tkazilgan 507 ta o‘rganish va 779 ta monitoring davomida turli idora va tashkilotlar faoliyatida 
114 089 ta qonunbuzilish holatlari aniqlandi.

Aniqlangan qonunbuzilish holatlarini bartaraf etish yuzasidan adliya boshqarmasi 
va uning tizimidagi idoralar tomonidan tegishli mansabdor shaxslar nomiga 2 045 ta taqdimnoma va 7 652 ta ogohnomalar kiritilib, 2 957 ta noqonuniy hujjatlar bekor qilindi, 
1 683 nafar shaxs intizomiy javobgarlikka tortildi, shundan 21 nafari egallab turgan lavozimidan ozod etildi.

Aybdor shaxslarni ma’muriy javobgarlikka tortish bo‘yicha sudlarga va boshqa vakolatli organlarga kiritilgan 622 ta ma’muriy bayonnomalar va takliflar asosida 
620 nafar shaxslarning ma’muriy javobgarlik masalasi hal etildi.
Davlat xizmatlari markazlari tomonidan 288 mingdan ortiq davlat xizmatlari ko‘rsatildi.
Aholining huquqiy ongi va huquqiy madaniyatini oshirish maqsadida 
16 mingdan ortiq huquqiy targ‘ibot tadbirlari tashkil etildi.
Adliya vazirligi Hay’ati majlisida amalga oshirilgan ishlar bilan bir qatorda, faoliyatda xato va kamchiliklarga ham yo‘l qo‘yilayotganligi, xususan:
- barcha ko‘rsatkichlar natijasi bo‘yicha, shuningdek, Davlat xizmatlarini ko‘rsatish bo‘yicha Navoiy viloyatida eng past ko‘rsatkichlar kuzatilganligi;

- Xatirchi tumani va Navoiy shahar adliya bo‘limlari tomonidan aksariyat ma’muriy javobgarlikka tortish bo‘yicha takliflar boshqa davlat idoralari tomonidan nazorati amalga oshirilishi lozim bo‘lgan kam ahamiyatli bir xil mazmundagi masalalar bo‘yicha ta’lim tizimi tashkilotlari xodimlariga nisbatan rasmiylashtirilganligi;

- Navoiy viloyatida 12 nafar xodimlarning yaqin qarindoshlari yuridik xizmat ko‘rsatilayotgan tashkilotlarda mehnat faoliyatini amalga oshirayotganligi;

- qonunchilik talablariga zid ravishda, mahalliy davlat hokimiyati organlari qarorlar bo‘yicha Navoiy viloyatida 112 ta holatda noqonuniy e’lon qilinishiga yo‘l qo‘yilganligi;

- DXM hamda FHDY bo‘limlari xodimlari bilan mehnat shartnomasi bekor qilingan yoki ular homiladorlik va bola parvarishlash taʼtiliga chiqqan bo‘lsada, axborot tizimlariga kirish imkoniyati bekor qilinmaganligi;

- FHDY arxivi tomonidan davlat xizmatlarini ko‘rsatishda belgilangan muddatlarga rioya qilinmaganligi;

- Navoiy shahar FHDY bo‘limi tomonidan chet el fuqarolari bilan bog‘liq dalolatnoma yozuvlari qayd etilganligi uchun davlat boji noto‘g‘ri undirilganligi;

- DXM va FHDY organlari tomonidan ko‘rsatilgan xizmatlar soniga nisbatan boshqa hududlardan deyarli ikki barobar qog‘oz ko‘p sarflanganligi tanqid ostiga olindi.

Shuningdek, ushbu kamchiliklar bilan bir qatorda, 3-chorak davomida boshqarmaning Huquqiy targ‘ibot va ma’rifat, Nodavlat notijorat tashkilotlar, DXM va FHDY organlari faoliyatini muvofiqlashtirish, Davlat xizmatlari markazlari ko‘rsatilishi ustidan nazorat qilish, Intellektual mulk huquqlarini himoya qilish bo‘limlari, shuningdek, Konimex, Tomdi, Nurota tumanlari va G‘ozg‘on shahar adliya bo‘limlari tomonidan birorta taklif virtual.adliya.uz tizimiga kiritilmadi.
Inson huquqlarini himoya qilish bo‘limi tomonidan ayrim murojaatlar 2 oydan ortiq vaqt davomida ko‘rib chiqildi, shuningdek, taqdimnoma ijrosini ta’minlamaganligi uchun tashkilot mansabdor shaxsini ma’muriy javobgarlik tortish choralari ko‘rilmadi.
Huquqni qo‘llash amaliyotini o‘rganish va Davlat xizmatlari markazlari 
va FHDY organlari faoliyatini muvofiqlashtirish bo‘limlari hamda Yuridik texnikum tomonidan topshiriq xatlari ijrosi yuzasidan ma’lumotlar belgilangan muddatlardan kechiktirib taqdim etildi.
Huquqiy xizmatlar bo‘limi tomonidan Adliya vaziri tomonidan 2022-yil 
8-sentabrda tasdiqlangan Mediatsiya sohasini takomillashtirish bo‘yicha Yo‘l xaritasining 23-bandi ijrosi yuzasidan biror-bir amaliy ish qilinmadi.
Davlat organlari va tashkilotlari yuridik xizmati xodimlarining 13 nafarini attestatsiyadan o‘tkazish hamda 5 nafarining malaka oshirishi muddati o‘tib ketganligiga qaramay, bugungi kunga qadar bo‘lim tomonidan tegishli ishlar amalga oshirilmadi.

Huquqiy targ‘ibot va ma’rifat bo‘limi hamda tuman (shahar) adliya bo‘limlari tomonidan xorijda mehnat qilish istagida bo‘lgan fuqarolar ishtirokida mahallalarda tushuntirish tadbirlari o‘tkazilmadi.
Bo‘lim tomonidan Adliya vaziri tomonidan 2021-yil 30-dekabrda tasdiqlangan Dasturning 1.5; 1.10; 2.5; 3.1; 3.2; 3.3; 3.4-bandlari ijrosi yuzasidan Adliya vazirligiga axborot berilmadi.
Adliya vaziri tomonidan 2021-yil 18-yanvarda tasdiqlangan Media-rejaning amalda ijrosini ta’minlash bo‘yicha biror-bir tashkiliy-amaliy choralar ko‘rilmadi.
Adliya vaziri o‘rinbosari va Ichki ishlar vaziri o‘rinbosari tomonidan 2022-yil 
11-avgustda tasdiqlangan Chora-tadbirlar dasturining tegishli bandlari ijrosi ta’minlanmadi.
Boshqarma boshlig‘ining 2022-yil 6-sentabrdagi 215-um-son buyrug‘iga asosan o‘tkazilishi belgilangan o‘rganish yakuniga yetkazilmadi va o‘rganish natijalari bo‘yicha umumlashtirilgan ma’lumot boshqarma boshlig‘iga taqdim etilmadi.
Navoiy va G‘ozg‘on shahar, Nurota, Karmana, Xatirchi, Uchquduq, Konimex, hamda Qiziltepa tuman adliya bo‘limlari faoliyatida jismoniy va yuridik shaxslarning murojaatlarini ko‘rib chiqishda hamda virtual.adliya.uz va av.ijro.uz tizimlarida ish yuritishda xato va kamchiliklar kuzatildi.
Qiziltepa va Tomdi tuman adliya bo‘limlari tomonidan Vazirlar Mahkamasining 
2022-yil 14-fevraldagi 71-sonli qarori bilan tasdiqlangan “Tadbirkorlik va shaharsozlik faoliyatini amalga oshirish uchun yer uchastkalarini mulk huquqi va ijara huquqi asosida elektron onlayn-auksion orqali berish tartibi to‘g‘risida”gi nizom talablariga rioya qilinishi holati yuzasidan monitoring yetarli darajada amalga oshirilmadi. 
Navoiy shahar va Karmana tuman adliya bo‘limlari tomonidan fuqarolarni o‘zini-o‘zi boshqarish organlari faoliyatida monitoring o‘tkazish va ta’sir choralari kiritish holatlari kuzatildi.

Navoiy shahar va Xatirchi tuman adliya bo‘limlari tomonidan ma’muriy javobgarlikka tortish bo‘yicha takliflar boshqa davlat idoralari tomonidan nazorati ostida amalga oshirilishi lozim bo‘lgan kam ahamiyatli bir xil mazmundagi masalalar bo‘yicha ta’lim tizimi tashkilotlari xodimlariga nisbatan rasmiylashtirildi.

Xatirchi, Navbahor va Qiziltepa tuman adliya bo‘limlari tomonidan intellektual mulkni qonuniy himoya qilish, joylarda kontrafakt mahsulotlariga qarshi kurashish borasida targ‘ibot ishlari olib borilmadi hamda huquqbuzarlarga nisbatan ta’sir choralari qo‘llanilmadi.

Qiziltepa, Nurota, Navbahor, Konimex va Karmana tuman adliya bo‘limlari faoliyatida “E-qaror” elektron tizimida qarorlar asossiz ravishda yashirilganligi holati kuzatildi.
Barcha adliya bo‘limlari faoliyatida qonunchilikka muvofiq foydalanishi cheklangan axborotlarni (mudofaa, xavfsizlik, shaxsga doir ma'lumotlar, vasiylik va homiylik hamda b.) o‘z ichiga olgan qarorlar “E-qaror” elektron tizimida asossiz ravishda barchaga e’lon qilinganligi kuzatildi.

Navoiy va G‘ozg‘on shahar, Qiziltepa, Karmana, Uchquduq va Tomdi tuman adliya bo‘limlari tomonidan qaror loyihalarini huquqiy ekspertizadan o‘tkazish muddatlari buzildi.

Navoiy va G‘ozg‘on shahar, Uchquduq, Qiziltepa, Tomdi, Karmana 
va Nurota tumanlarida qaror loyihalarini jamoatchilik muhokamasiga qo‘yish bo‘yicha qonunchilik talablari buzilgan bo‘lsada, huquqiy ekspertizadan o‘tkazildi. 

YXKM lar faoliyatining samadorlik ko‘rsatkichlari baholanganda, Qiziltepa, Karmana hamda G‘ozg‘on shahar YXKM lari eng past natijalarni qayd etdi.
Navoiy shahar YXKM dan tashqari birorta YXKM lari tomonidan talabnoma 
va da’vo arizalari kiritilmadi.
YXKM lari tomonidan hujjatlar loyihalariga huquqiy xulosa berishda jami 232 ta holatda (Nurotada 207 ta, Navbahorda 12 ta, Qiziltepada 5 ta, Navoiy shaharda 4 ta, G‘ozg‘on shaharda 3 ta, Konimexda 1ta) uch ish kunlik muddat buzilishiga yo‘l qo‘yildi.

Navoiy shahar, Uchquduq, Tomdi, Qiziltepa va Nurota YXKM lari xodimlari tomonidan xulosa berishda bir qator xato va kamchiliklarga yo‘l qo‘yildi.
Navoiy shahar, Qiziltepa, Xatirchi, Nurota va Konimex tuman DXM xodimlari tomonidan tizim orqali hujjatlarni yuborishda yo‘l qo‘yilgan xato va kamchiliklar oqibatida jismoniy va yuridik shaxslarning arizalari vakolatli tashkilotlar tomonidan rad qilindi.
Yangi tadbirkorlik subyektlarini ro‘yxatdan o‘tkazishda Navoiy, G‘ozg‘on shaharlari, Qiziltepa va Nurota tuman DXM lar tomonidan, shuningdek, tadbirkorlik subyektlarini qayta ro‘yxatdan o‘tkazishda Qiziltepa, Xatirchi, Nurota, Konimex, Uchquduq tumanlari va G‘ozg‘on shahar DXM lar tomonidan, qayta tashkil etish (qo‘shib tugatish) bo‘yicha Xatirchi, Qiziltepa tumanlari, Navoiy va Zarafshon shahar DXM larida pullik xizmat uchun to‘lovlar undirilmadi.
Karmana, Navbahor, Qiziltepa va Tomdi tuman FHDY bo‘limlari faoliyatida fuqarolarga SMS xabarnoma yuborilishi yuzasidan belgilangan tartibga rioya etilmadi.

Navoiy shahar FHDY bo‘limi tomonidan chet el fuqarolari o‘rtasidagi nikohni qayd etish jarayonida davlat boji undirilishida qonunbuzilishi holatlariga yo‘l qo‘yildi, shuningdek, ariza mualliflariga “my.gov.uz” Yagona interaktiv davlat xizmatlari portali orqali tibbiy ko‘rikdan o‘tish uchun yo‘llanmalar kechiktirib yuborildi.

Viloyat FHDY arxivi tomonidan ma’lumotnomalarni berishda jami 42 ta holatda muddat buzilishiga yo‘l qo‘yildi.

Konimex, Uchquduq tuman adliya bo‘limlariga biriktirilgan avtomashinalar belgilangan me’yordan yuqori tezlikda harakatlangan bo‘lsa, G‘ozg‘on shahar va Xatirchi tuman DXM lariga biriktirilgan avtomashinalar dam olish kunlari harakatlandi.

Yuridik texnikum tomonidan 9 nafar xodimlarga martaba darajasi berish bo‘yicha taqdimnoma vazirlikka o‘z vaqtida yuborilmadi.
Kun tartibidagi masala atroflicha muhokama qilinib, Hay’at
Q A R O R   Q I L A D I:

1. Kun tartibi masalasi yuzasidan boshqarma boshlig‘i o‘rinbosari U. Xatamovning axboroti ma’lumot uchun qabul qilinsin.

2. O‘zbekiston Respublikasi Adliya vazirligi Hay’atining 2022-yil 21-oktabrdagi 
16/22-son qarorida qayd etilgan Navoiy viloyat adliya boshqarmasi va uning tizimidagi idoralar tomonidan yo‘l qo‘yilgan kamchiliklar chuqur tahlil qilinsin va qarorda ko‘rsatilgan xato va kamchiliklar xususiyatidan kelib chiqib, ularni bartaraf etish va kelgusida takrorlamaslik choralari ko‘rilsin.

3. Boshqarma tarkibiy bo‘linmlari va tuman adliya bo‘limlari faoliyatida 2022-yilning
9 oyi davomida amalga oshirilgan ishlar bilan birga, xato va kamchiliklarga ham yo‘l qo‘yilganligi ko‘rsatib o‘tilsin.
4. Boshqarma tarkibiy bo‘linmalari va tuman (shahar) adliya bo‘limlari:
Hay’at majlisi kun tartibidagi masalalar bo‘yicha ko‘rsatib o‘tilgan xato 
va kamchiliklarni o‘zlarining yig‘ilishlarida tanqidiy muhokama qilib, ularni bartaraf etishga qaratilgan aniq chora-tadbirlarni belgilasin hamda yakuniy umumlashtirilgan ma’lumotni 
30-noyabr kuniga qadar boshqarmaning Rejalashtirish va samaradorlikni baholash bo‘limiga taqdim etsin;
qonunchilik hujjatlarini takomillashtirish bo‘yicha takliflar Adliya vazirining 2022-yil 19-iyuldagi 161-um-son buyrug‘i bilan tasdiqlangan Qonunchilik hujjatlarini takomillashtirish bo‘yicha takliflar ishlab chiqish va baholash tartibi to‘g‘risidagi Nizomga muvofiq, asoslantirilgan, dolzarb va xalqaro qonunchilik tajribasini o‘rgangan holda sifatli ishlab chiqilib, virtual.adliya.uz tizimi orqali yuborilishiga alohida e’tibor qaratilsin;
joriy yilning 1-dekabr kuniga qadar 2022-yil davomida rasmiylashtirilgan barcha ta’sir choralar (taqdimnoma, ma’muriy javobgarlikka tortish bo‘yicha taklif va qarorlar, sudlarga kiritilgan da’vo arizalar hamda ogohnomalarni) va ularning ijrosi bo‘yicha ma’lumotlar va tasdiqlovchi hujjatlarni pdf shaklida “Smart office” elektron hujjatlar almashinuvi dasturiga to‘liq kiritilishini;
doimiy ravishda rasmiylashtirilgan ta’sir choralarni ro‘yxatga olish, hisobini yuritishni, shuningdek, ushbu ta’sir choralar va ularning ijrosi bo‘yicha ma’lumot va tasdiqlovchi hujjatlarni pdf shaklida Dasturga to‘liq kiritib borilishini ta’minlasin;
ta’lim va sog‘liqni saqlash tashkilotlariga monitoring qilish va o‘rganishlar (murojaatlar asosida individual tartibda o‘rganishdan tashqari) vazirlik topshiriqlari yoki vazirlik rahbariyati bilan kelishilgan holda amalga oshirilsin;
mazkur obyektlar bo‘yicha statistikani oshirish uchun ta’sir choralari rasmiylashtirish to‘xtatilsin;

yuqoridagi talablarga muvofiq o‘rganishlar amalga oshirilganda aniqlangan qonunbuzilishlarni bartaraf qilish bo‘yicha ta’lim, sog‘liqni saqlash tizimi va fuqarolarning o‘zini o‘zi boshqarish organlariga taqdimnoma va ogohnomalarni umumlashtirilgan holda yagona hujjat sifatida ularning tuman (shahar) darajasidagi tuzilmasiga kiritish amaliyotiga rioya qilinsin;
tadbirkorlar va fuqarolarning qonun hujjatlarida belgilangan huquqlarini himoya qilish adliya organlarining birlamchi darajadagi vazifasi ekanligi belgilansin, shuningdek, ular tomonidan asosli ravishda bildirilayotgan soliq sohasidagi qonunbuzilishlarni bartaraf qilishda ko‘maklashishga alohida e’tibor qaratilsin.
5. Inson huquqlarini himoya qilish va Huquqiy targ‘ibot va ma’rifat bo‘limlarining 2022-yil 9 oyi davomidagi faoliyati qoniqarsiz deb topilsin.

Ushbu bo‘limlar xodimlari tomonidan faoliyat samaradorligini yanada oshirish 
va ijobiy tomonga keskin o‘zgartirish bo‘yicha zarur choralar ko‘rilsin.

2022-yilning 4-chorak yakuni bo‘yicha o‘tkaziladigan Hay’at yig‘ilishida mazkur bo‘limlar boshliqlarining axboroti eshitilsin va ularning faoliyatiga huquqiy baho berilsin.
6. Nurota tuman adliya bo‘limi xodimlarining faoliyatiga huquqiy baho berish yuzasidan 15 kunlik muddatda ishchi guruh tuzilib, xizmat tekshiruvi tayinlansin, xizmat tekshiruvida aniqlangan kamchiliklar yuzasidan xodimlarni javobgarlikka tortish bo‘yicha boshqarma rahbariyatiga taklif kiritilsin (H.Ravshanov, Sh.Ravshanov).
7. Rejalashtirish va samaradorlikni baholash bo‘limi (H. Ravshanov):

sudlarga boshqarma hamda tuman adliya bo‘limlari tomonidan da’vo arizalarni kiritishda belgilangan tartibga rioya qilinmaganligi oqibatida sudlar tomonidan bekor qilinishi holatini ularning faoliyatini baholashga ta’sir qiluvchi asosiy omil sifatida belgilanishiga alohida e’tibor qaratsin;

boshqarma tarkibiy bo‘limlari va tuman adliya bo‘limlari tomonidan tadbirkorlik subyektlari faoliyatiga aralashish holatlari aniqlangan taqdirda, ushbu holatlar tadbirkorlik faoliyatiga to‘sqinlik qilish sifatida baholanib, aybdor shaxslarga nisbatan qonunchilikda belgilangan tartibda javobgarlik choralarini qo‘llash yuzasidan boshqarma rahbariyatiga takliflar kiritib borsin;

boshqarma bo‘linmalari, adliya bo‘limlariga kelib tushgan murojaatlarning ko‘rib chiqilishi holatini doimiy tahlil qilinishini ta’minlasin, bunda ko‘rsatkichlarni sun’iy ravishda oshirish maqsadida zarur bo‘lmagan masalalar bo‘yicha “to‘qima” murojaatlarning rasmiylashtirilishini oldini olish choralarini ko‘rsin.
8. Huquqiy xizmatlar bo‘limi (O.Djurayeva):
doimiy ravishda viloyat notarial palatasi bilan hamkorlikda O‘zbekiston Respublikasi Prezidentining 2022-yil 24-avgustdagi PF-198-son Farmoni talablariga muvofiq fermerlarning yer uchastkasidan ixtiyoriy voz kechish to‘g‘risidagi arizalarini rasmiylashtirilishida ularning haqiqatdan yer uchastkasidan o‘z ixtiyoriga ko‘ra voz kechayotganligini notariuslar tomonidan aniqlanishi, notarial harakat davlat organlari xodimlari va boshqa shaxslarning ishtirokisiz notarial idora binosida (notarial idoraga jismoniy jihatdan borish imkoni bo‘lmagan shaxslar bo‘yicha qonunchilikda belgilangan hollar bundan mustasno) amalga oshirilishini, shuningdek, fermerlarning bosim ostida ekanligiga shubha tug‘ilgan hollarda notarial harakatni amalga oshirmaslikni qat’iy nazorat qilib borsin;
har chorak yakuni bo‘yicha keyingi oyning 10-sanasiga qadar notarial harakatlarni sud orqali bekor qilinishi va haqiqiy emas deb topilishi holatlarini hududlar, sohalar va sanalar kesimida tahlil qilib, tahlil natijasi va salbiy holatlarni oldini olish bo‘yicha takliflarni boshqarma boshlig‘iga va vazirlikka taqdim qilib borsin.
9. Xo‘jalik faoliyati va mehnatni muhofaza qilish bo‘limi (A.Qobilov) xizmat avtomashinalaridan foydalanish holatini har oy yakuni bo‘yicha tahlil qilib, xizmat avtomashinalaridan maqsadsiz foydalanayotgan shaxslarga nisbatan qat’iy choralar ko‘rish bo‘yicha boshqarma rahbariyatiga takliflar kiritib borsin;
Moliya-iqtisod bo‘limi (A.Qulmurodov) bilan birgalikda:
joriy yilning 20-noyabr kuniga qadar kuz-qish mavsumiga tayyorgarlik ishlarini to‘liq xatlovdan o‘tkazib, aniqlangan kamchiliklar va yetishmovchiliklar bartaraf qilinishini yakunlasin;

2 oy muddatda xodimlarning mehnat intizomi (ishga kelish va ketishi) nazoratini to‘liq Face ID yoki barmoq izlari orqali elektron nazorat qilish tizimini joriy qilinishini ta’minlasin.
10. Inson resurslari bo‘limi (Sh. Ravshanov):

tizimda sog‘lom muhitni shakllantirish maqsadida muntazam ravishda reyd 
va “sirli mijoz” tadbirlarini o‘tkazib, aniqlangan holatlar bo‘yicha tegishli choralar ko‘rish yuzasidan boshqarma rahbariyatiga takliflar kiritib borsin;

boshqarma va uning tizimidagi xodimlar tomonidan mehnat intizomiga, kiyinish madaniyatiga qat’iy rioya etilishi holati yuzasidan boshqarma rahbariyatiga kunlik axborot taqdim etib borsin;

adliya organlari tizimiga qabul qilinganiga 3 yil to‘lmagan xodimlarning bilim salohiyati va malakasini muntazam ravishda oshirib borish maqsadida suhbatlar tashkil etsin. Ushbu suhbat natijalariga ko‘ra xodimlarning reytingini ishlab chiqsin va ularni yuqori lavozimlarga yoki mukofotlashga tavsiya etishda ushbu reyting natijalari inobatga olinsin;

“Halollik ofitseri” bilan birgalikda boshqarma va uning tizimidagi xodimlar bilan muntazam ravishda profilaktik suhbatlar o‘tkazib, ularning ijtimoiy ahvoli, mavjud ehtiyojlari hamda moddiy yordam ko‘rsatish masalalarida boshqarma rahbariyatiga taklif kiritib borsin;

har bir mas’ul xodimni faoliyatda korrupsiya holatlariga va turli suiste’molliklarga yo‘l qo‘ymaslik yuzasidan ogohlantirib, tilxat olsin.
11. Davlat xizmatlari markazlari va FXDY organlari faoliyatini muvofiqlashtirish bo‘limi (Sh.Abduraxmonov):

DXM lar tomonidan tadbirkorlik subyektlarini davlat ro‘yxatidan o‘tkazishda va ularga nom berilishida qonunchilik talablariga rioya qilinishi hamda FHDY bo‘limlari tomonidan fuqarolarga SMS xabarnoma yuborilishini doimiy nazorat qilib borsin;
DXM va FHDY bo‘limlari tomonidan to‘lovlar undirilishi holatini doimiy ravishda monitoring qilib borsin.
12. Huquqni qo‘llash amaliyotini o‘rganish bo‘limi (J. Xaydarov):

Vazirlar Mahkamasining 2022-yil 14-fevraldagi 71-son qarori bilan tasdiqlangan Nizom talablarining bajarilishini doimiy monitoring qilib borsin;

doimiy ravishda “Adliya - tadbirkorga do‘st” loyihasi doirasida o‘z sohasida yetuk va yangi tadbirkorlik subyektlari bilan joyiga chiqqan holda yuzma-yuz muloqotlar tashkil etish orqali ularning faoliyatida mavjud tizimli muammolar, byurokratik to‘siqlarni aniqlash va ularni bartaraf etish yuzasidan takliflar ishlab chiqsin hamda boshqarma rahbariyatiga kiritsin. Bu borada o‘tkazilayotgan uchrashuvlarni OAVlarda, xususan televideniya va ijtimoiy tarmoqlarda keng yoritib borilishini ta’minlasin;

xorijiy tajribani o‘rgangan holda amaldagi qonunchilikni takomillashtirish yuzasidan takliflar ishlab chiqishga alohida e’tibor qaratsin, o‘tkaziladigan o‘rganishlar ta’sirchanligini oshirsin, har bir aniqlangan qonunbuzilishiga nisbatan keskin choralar ko‘rib borsin, kiritilayotgan ta’sir choralarining natijadorligini ta’minlasin.
13. Huquqiy targ‘ibot va axborot bo‘limi (J. Xamrayev) amaldagi normativ-huquqiy hujjatlarga kiritilgan o‘zgartirishlar, so‘nggi huquqiy yangiliklar, amalga oshirilgan ishlar, ijobiy hal etilgan murojaatlar bo‘yicha markaziy va mahalliy matbuot vositalarida oyiga kamida 2 marotaba, televideniyada tasdiqlangan grafikka muvofiq har haftada kamida 
1 marotabadan chiqishlar qilsin.
14. Tuman (shahar) adliya bo‘limlariga biriktirilgan mas’ul xodimlar:

adliya bo‘limlari faoliyatini kunlik nazorat va tahlil qilib, ularga uslubiy ko‘mak berib borsin;

har hafta adliya bo‘limlariga kelib tushgan murojaatlarning ko‘rib chiqilishini tahlil qilib borilishini ta’minlasin;

bo‘limlarning ish faoliyati to‘g‘ri tashkil etilganligi, yuklatilgan vazifalar bajarilishi va kelib tushgan murojaatlar o‘rganilishi bo‘yicha har haftada kamida ikki marotaba joyiga chiqqan holda amaliy yordam ko‘rsatish yo‘li bilan o‘rganib borsin;

amalga oshirilgan ishlar to‘g‘risidagi ma’lumotlarni Rejalashtirish va samaradorlikni baholash bo‘limiga taqdim etib borsin.
15. Sudlarga da’vo arizalari asossiz ravishda kiritilganligi sababli rad etilganda da’vo ariza ijrochisiga nisbatan intizomiy jazo choralari qo‘llanilishi to‘g‘risida qat’iy ogohlantirilsin;

adliya bo‘limlari boshliqlari va mas’ul xodimlari hokimliklar, davlat organlari va tashkilotlarining quyi tuzilmalari faoliyatida qonuniylikni ta’minlashda chinakam “huquqiy maslahatchi” bo‘lishi lozimligi alohida ko‘rsatib o‘tilsin.

16. Mazkur qarorning bajarilishini nazorat qilish tegishliligiga ko‘ra boshqarma boshlig‘i o‘rinbosarlari hamda Rejalashtirish va samaradorlikni baholash bo‘limi boshlig‘i H. Ravshanovlar zimmasiga yuklatilsin.

     Hay’at raisi,

Boshqarma boshlig‘i 






A. Sarabekov

